
      Кіріспе
Көптеген елдер экономикасының құлдырауына әкелген жақындағы әлемдік қаржылық-экономикалық дағдарыс экономикалық циклдерді түсіну және экономиканың дамуын болжау құралдарын жетілдірудің маңыздылығын тағы да бір дәлелдейді. 
Осындай әдістердің бірі экономиканың іскерлік белсенділігі циклдерінің және бірнеше айға озумен экономика дамуының ықтимал траекториясы бағасының өзгеру бағыты туралы ақпарат алу үшін жиынтық озық технологияны құру болып табылады.  
Әлемнің дамыған елдерінің озық индикаторларды құру тәжірибелері өздерінің болашақта экономиканың даму өзгерісінің ықтималдық сипаттамасын анықтауға бағытталған индикаторлар жүйелерін құруға мүмкіндік береді. Әлемдік тәжірибе озық индикаторлар экономикалық циклдерді тегістеуге қажет экономиканы реттейтін барабар құралдарды таңдауда экономикалық саясатты таратушыларға көмектесетінін куәландырады. 
Әлемнің көптеген елдері озық индикаторларды құруда кәсіпорындардың ағымдағы жағдайы мен келешектегі күтулері туралы ақпарат ұсынатын іскерлік белсенділігі пікіртерімдерінің нәтижелерін қолданады. Сонымен, экономикалық ынтымақтастық пен даму ұйымы (мұнан былай – ЭЫДҰ) көрсеткіштің көп бөлігі іскерлік белсенділігі пікіртерім деректерін құрайтын ұйымның қатысушы-елдері үшін озық индикаторлар жүйесін қалыптастырады.
Жалпы, экономикалық циклдердің талдауы бұрынғы жағдайды сипаттау, ағымдағы жағдайды бағалау және келешектегі экономикалық үрдістерді болжау үшін қолданатын индикатордың үш категориясын айқындайды. Бұл – сәйкесінше, кешіктірілген, сәйкес келетін және озық индикаторлар.
Осы әдістемеде басқа әдістермен қатар экономиканың іскерлік белсенділігі циклдерінің мониторингі мен талдауын жүзеге асыруға, экокономикалық дамудың ықтимал болашақтағы бағытын анықтауға, экономиканың іскерлік белсенділігіндегі ықтимал өзгерістерін ескертуге, қысқа мерзімді болжам жүргізуге және қолайсыз экономикалық циклдарды басу жөніндегі шешім қабылдау үшін маңызды ақпаратты алуға мүмкіндік беретін  жиынтық озық индикаторды құрудың кезеңдері сипатталады. 
Озық индикатордың төмендеуі экономиканың өсу қарқындылығының бәсеңдеуіне немесе төмендеуіне ерте дабыл болуы мүмкін. 

Жиынтық озық индикатор топта озық сигналдарды тудыратын бірнеше көрсеткіштерден құралады. Осы әдістемеде жиынтық озық индикатор Қазақстан Республикасы Статистика агенттігімен (бұдан әрі – Агенттік) жүргізілетін конъюнктура зерттемелерінің мәліметтері негізінде құралады.  
Әртүрлі елдер өздерінің статистикалық жүйелер мен экономикалық қарым-қатынастар сипатының дамуына байланысты құрамына жиынтық озық индикаторларды қосу үшін әртүрлі көрсеткіштерді қолданады 

1. Әдістемеде қолданылатын негізгі ұғымдар
1. Жиынтық озық индикатор құру әдістемесінде (бұдан әрі – Әдістеме) келесі анықтамалар қолданылады:
1) экономикалық циклдер -  бұл өндірістің немесе экономика бойынша біртұтас іскерлік белсенділіктің тербелісі. Бұл тербелістер кезеңдік сипатқа ие және өндірістің көлемі, жұмыссыздық, инвестициялар, тұтынулар, баға және басқа да экономикалық көрсеткіштер деңгейімен өлшенеді;
2) озық индикатор – экономика дамуының ықтималдық траекториясын бағалау және бірнеше айлар алға озатын экономиканың іскерлік белсенділігінде мүмкін болатын өзгерістерді болжауға мүмкіндік беретін индикатор. Озық индикатордың төмендеуі экономиканың өсуін тежеуіне немесе экономика деңгейінің төмендеуіне ерте дабыл болуы мүмкін.                     Жиынтық озық индикатор топта озық сигналдарды тудыратын бірнеше көрсеткіштерден құралады;
3) конъюнктуралық зерттемелер – Агенттік және оның аумақтық органдарымен бірге жүргізілетін ірі және орта өнеркәсіп кәсіпорындарының зерттемелері. Зерттемелердің нәтижелері бойынша өнеркәсіптің ағымдағы және келешек қаржы-экономикалық жағдайын бағалауға мүмкіндік беретін қысқа мерзімді экономикалық индикаторлар құрылады;
4) цикл – екі шың мен ойысты бөлетін уақыт кезеңі;
5) саты – шың мен ойыстың арасындағы уақыт кезеңі;
6) шың – өсу және төмендеу сатылары арасындағы бетбұрыс нүкте (экономикалық өсудің соңы мен төмендеудің басы арасындағы ең жоғарғы нүкте);
7) төмеңгі нүкте – төмендеу және өсу сатылары арасындағы бетбұрыс нүктесі. 
2. Жиынтық озық индикаторды құру үшін экономикалық көрсеткіштерді таңдау
2. Жиынтық озық индикаторды құру үшін эталондық индикаторға қатысты белгілі бір сапалық және статистикалық сипаттамаларға ұқсас индикаторларды таңдауды жүзеге асыру керек. Эталондық индикатор – экономикалық белсенділіктің тербелісін бейнелейтін көрсеткіш және оның көлемі болжау мақсатындағы озық индикаторларды қолдану үшін эталон болып табылады. Индикаторды таңдауда келесі белгілерді қолдану маңызды:

1) экономикалық сипаттама: индикаторлар неліктен эталондық индикатордан озатынына, сәйкес келетініне немесе кешігетініне  экономикалық түсіндірмеге ие болу керек, экономикалық қызметінің кең спектрін бейнелеу керек және конъюнктура зерттемелерінің теңдестірілген нәтижелерден, қаржы және экономикалық көрсеткіштерден құрылу керек. Мысалға: дайын өнімнің қор көрсеткіші өнеркәсіптің физикалық көлемі индексінің өзгеруінен озады – егер қор көбірек болса, онда келешекте өнімнің төмендеуі басталады;
2) тиімді сипаттама: жиынтық индикаторды құру кезінде қолжетімді әрі ұзақ тарихи қатарлары бар айлық мәліметтерді таңдау қажет;
3) статистикалық сипаттама: эталондық қатарға қатысты индикатордың бетбұрыс нүктелерінің озу көлемі мен ретін ескеру қажет. Озу ретінің көрсеткіші ретінде эталондық қатар циклдігінің индикатор циклдігімен өзара байланыстылығы қызмет ете алады. Озу реті дегені индикаторда эталондық қатарға байланысты артық немесе мүлдем жоқ циклдер болмау керектігін білдіреді;
4) бөлек экономикалық тербелістердің анализі жиынтық индикаторға қосатын индикаторларды айқындауға мүмкіндік береді. Белгілі бір экономикалық барыстар макроэкономикалық өзгерістер арасындағы өзара байланыстарының сипаттамасын өзгертуі мүмкін. Сонымен, индикатор соңғы мәліметтер анализі негізінде эталондық қатармен жақсы өзара байланыстылыққа ие бола алғанмен, бұрынғы тарихи мәліметтерді саралаған кезде өзара байланыстыра алмайды;
3. Берілген әдістемеде жиынтық озық индикаторды құру үшін күтілетін өнім, дайын өнімге сұраныс, жұмыс істейтіндердің саны, арадағы 2-3 айдағы қаржы-экономикалық жағдайлар және ағымдағы қорлар деңгейі сияқты өнеркәсіп салаларының көрсеткіштерінен тұратын Агенттікпен жүргізілетін конъюнктура зерттемелерінің сұрақ көрсеткіштері қолданды.
4. Жиынтық озық индикаторын құру үшін индикаторларды таңдау барысында эталондық қатарға қатысты жеке индикатордың циклдік сипаттамасы маңызды фактор болды. Өнеркәсіптің циклдік сипаттама балансы графикалық баланс анализімен қатар өзара байланыстылық анализімен анықталды. Мүмкін болатын өзара байланыстар көрсеткіштерін біртұтас көру үшін кросс-корреляциондық анализ өткізілді. 
3. Жиынтық озық индикаторды құру үшін көрсеткіштерді өңдеу
5. Жиынтық индикаторлар құру үшін көрсеткіштер тізімін құрастыру кезінде мәліметтерден маусымдық, тренд және кездейсоқ тербелістерді шығарып тастау өте маңызды. Мысалы: 
Y = C × T × S × I
уақытша қатар (Y) цикл (С), тренд (Т), маусымдық (S) және тұрақты емес тербелістерден (І) тұрады. 
Белгілі бір өңдеуден кейін уақытша қатарлардың циклдік тербелістерін аламыз: 
C = Y / ( T × S × I).
3.1. Маусымдықты және уақытша қатарлардағы кездейсоқ тербелістерді шығару
6. Озық индикаторды құру үшін қолданылатын уақытша қатарлар маусымдық тербелістерден тазартылады. ЭЫДҰ маусымдық тегістеу үшін Х12 әдістемесін немесе Tramo/Seats-ті қолданады. Берілген тегістеу әдістемелері эконометриялық бағдарламалық өнімдермен бірге қолданылады. 
7. Х12 әдістемесі мейрам күндеріне түзетілген орташа жылжымалының қатынасын қолданады. Берілген әдістеменің артықшылығы - маусымдық факторларды жыл бойынша өзгерте алуында. Индикатордағы кездейсоқ тербелістер әрі белгіленеді әрі оларға тегістелген түр келтіру үшін шығарылады. 
3.2. Трендті шығару
8. Әлемдік тәжірибеде трендті есептеудің әртүрлі тәсілдері бар. Негізгі тәсілдерге орташа сатылар әдісі (ОСӘ) және Hodrick-Prescott Сүзгісі (НР) жатады. Орташа сатылар әдісі экономикалық зерттеулер бойынша ұлттық бюромен (ЭЗҰБ) әзірленіп, кейін ЭЫДҰ-мен өзгертілді. Берілген әдістеме ұзақ мерзімді трендтерді орташа мерзімді циклдерден бөледі.  
9. Әдістеменің негізгі сапалары мен артықшылықтарын айқындау мақсатында ЭЫДҰ орташа сатылар әдісі (ОСӘ) және Hodrick-Prescott Сүзгісі (НР) әдістемелері арқылы алынған нәтижелерді салыстыру бойынша зерттеу өткізді. Зерттеу нәтижелері екі әдістеме де бірдей циклдерді, бетбұрыс нүктелерді және циклдер арасында өте жоғары өзара байланыстылықты беретінін көрсетті.  
10. Берілген әдістемеде уақытша қатарлардың ұзақ мерзімді трендті бағалау үшін маусымды тегістелген уақытша қатарларды тренд және цикл етіп құрама бөлімдерге бөлген НР сүзгісі қолданылады. HP сүзгісі трендті анықтауда кең қолданылатын әдістеме болып табылады. Берілген әдістеме бойынша трендті бағалау уақытша қатарлар мен трендтің арасындағы арақашықтықты қысқартудан тұрады.   

 – уақытша қатарлар; 
t – уақытша қатарлардың тренді;

c – уақытша қатарлардың циклдік құрамасы. 

- трендтің сезгіштігін қысқа мерзімді тербелістерге реттеу мультипликаторы.

11. Уақытша қатарлардың тегістелген циклдік құрамасын алу үшін НР сүзгісі пайдаланылады. Ең алдымен ұзақ мерзімді тренд жойылады, сонымен бірге 

 мағынасы үлкен етіп қойылады. Кейін, қатарлардың циклдік құрамасын алу үшін маусымдық тербелістерден тазартылған қатарлар табылған трендке бөлінеді.
3.3.  Бетбұрыс нүктелерін анықтау
12. Индикаторлардың бетбұрыс нүктелерін анықтау озық индикаторларды құру барысындағы маңызды рәсім болып табылады. Бетбұрыс нүктелерін бағалау тегістелген уақытша қатарлардағы жергілікті ең жоғарғысын және ең төменгісін анықтайтын Bry-Boschan рәсімімен жүзеге асады. Бетбұрыс нүктелерін анықтау барысында сатылар мен циклдердің ұзақтығы тексеріледі. Орнатылған шектерден тыс шыққан анықталған бетбұрыс нүктелері жойылады. Bry-Boschan рәсімі сатыларға 5 айлық, циклдерге 15 айлық ең төмен ұзақтық қояды.
13. Bry-Boschsan рәсімінің проблемасы – көптеген бетбұрыс нүктелерін анықтауында. Берілген проблема Bry-Boschan рәсімінде тегістелген уақытша қатарларды екі рет қолдану арқылы (тегістеу кезінде НР сүзгісі қолданылады) шешіледі. 
14. Маусымдықты жою, тегістеу процесстері және Bry-Boschan рәсімдері эталондық индикаторға да пайдаланылады.  
4. Жиынтық озық индикаторды құру
15. Уақытша қатарлар маусымдықты жою, тегістеу және бетбұрыс нүктелерді анықтау арқылы өңдеуден өткеннен кейін, өзіне бірнеше көрсеткіштерді қосатын жиынтық индикаторы құрастырылады. 
16. Жиынтық индикатор индикаторды бір рет қолданғандықтан болатын жалған сигналдарды қабылдаудың тәуекелін төмендету мақсатында құрастырылады. Жиынтық индикатор, жоспар бойынша, өзінің құрамына кіретін жеке құрауыштардың жақсы сапаларын алуы керек. 
17. Жиынтық индикаторды құру келесі қадамдардан өтеді: 
Уақытша қатарларды дайындау: барлық қолданылатын көрсеткіштер айлық қатарға аударылады. Тоқсандық мәліметтер желілік регрессия жолымен конверсияланады. 
Тегістеу: жиынтық индикатордың құрамдас қатарларында бірдей тегістеу болу үшін жүзеге асырылады. ЭЫДҰ тегістеу үшін жылжымалы орташаны және уақытша қатарлардың циклдік тербелістерін айқындауын есептейтін Months for Cyclical Dominance (мұнан былай – MCD) рәсімін қолданады. 
Нормаландыру: қатарларды бірдей амплитудамен алу мақсатында уақытша қатарларды өндеуді тұспалдайды.  Нормаландырылған уақытша қатарлар келесі формуламен есептелінеді: 

N - нормаландыру коэффициенті; 
x – уақытша қатарлар;

m – математикалық күту.
Туралау: уақытша қатарларды нормаландырғаннан кейін олар эталондық индикаторды бірдей уақыт кезеңіне озып отыру үшін оларды туралау қажет. Сонымен, эталондық қатардан 2 және 3 айға озатын индикаторлар бар болса, 2 айға озатын индикаторды артқа жылжыту керек немесе керісінше. 

Өлшеу: жиынтық индикаторға кіретін әрбір құрауышқа салмақты белгілеумен жүзеге асады. ЭЫДҰ жиынтық индикатор құру кезінде бірдей салмақтарды қолданады. Сонымен қатар, салмақтарды жеке көрсеткіштердің озу сапасына байланысты қолдануға болады. 

18.  Жоғарыда айтылған рәсімдерден кейін жиынтық озық индикаторды алу үшін жиынтық озық индикаторы шығарылады. Кейін, жиынтық озық индикаторы эталондық индикатор сияқты стандартизациялаудан өтеді. Жиынтық көрсеткіштің орташа мәні бірлікке өзгертілгеннен кейін, оның циклдік амплитудасы эталондық индикатордың амплитудасымен салмақты факторды қолдану арқылы келісімге келтіріледі.     
19. Жиынтық озық және эталондық индикаторлардың мысалы 1-суретте келтірілген. Суретте уақытша қатарлардың экономикалық циклінің өсу, шың, төмендеу, ең төменгі нүкте және жандану – бес даму сатыларын өтуі көрсетілген. Әрбір даму сатысы бірнеше айлар немесе жылдар бойы созылуы мүмкін. Экономикалық циклдердің өсу кезеңі төмендеу кезеңіне қарағанда ұзағырақ созылады. Экономикалық циклдердің суретін ағымдағы жағдайды түсіну және келешек экономикалық үрдісті болжау үшін қолданылатын белгілі бір индикаторлармен сипаттауға болады.  
20. Суреттен көрінетіндей, жиынтық озық индикатор эталондық индикатордан орта есеппен жарты жылға озып жатыр, яғни жиынтық озық индикатордың бетбұрыс нүктелері эталондық индикатордағы келешек өзгерістер жөнінде белгі береді. 

1-сурет. Жиынтық индикатор мен эталондық қатар серпінінің мысалы 


5. Жиынтық озық индикаторды бағалау
21. Жиынтық озық индикаторды алғаннан кейін оның сапасын бағалау қажет. Сапа эталондық индикатордың бетбұрыс нүктелерінің болжау мүмкіндігін білдіретін бетбұрыс нүктелер анализі арқылы анықталады.  
22. Бетбұрыс нүктелер анализі эталондық индикаторға қатысты жиынтық индикатордың орташа мәні мен озудың медианасын есептеу арқылы жүзеге асырылады. Мұндай талдаудың статистикалық мәні бар нәтижелер беруі үшін ұзақ мәліметтер қатары қажет.   
23. Кросс-корреляция жиынтық индикатордың сапасын бағалаудың басқа әдісі болып табылады. Кросс-корреляция циклдік және тегістелген қатарлар мен эталондық индикаторларда қолданылады. Ең көп корреляциясы бар озық эталондық индикатор айлардың саны озықтың орташа мәні ретінде қызмет етіп, эталондық индикатордың ортақ сәйкестіктің өлшеуі болып табылады. Берілген әдіс өзгергендердің арасындағы желілік өзара қатынасты өлшейді.  
6. Жиынтық озық индикаторды есептеу мысалы
24. Жиынтық индикатордың қатарына қосу үшін графикалық және корреляциялық анализ негізінде уақытша қатарлардың соңғы тізімі құрастырылды. Таңдалып алынған қатарлар эталондық қатарлармен амплитудасы бірдей болатындай етіп нормаландырылады.  
25. Жиынтық индикаторды құрастыру кезінде әрбір қатарларға салмақ беріліп, уақытша қатарлардың жалпы санын шығару қажет. ЭЫДҰ бірдей салмақ қолданады, ал басқа елдерде эталондық қатарға қатысты озық уақытша қатарлардың сапасы мен жеке қатарлардың корреляция коэффициенттеріне байланысты салмақтар қолданылады. 
26. Жеке қатарлардың салмақтарын анықтау процесінде айтылған әдістерді қолдана отырып, жақсы болжау сипаттамасы бар жиынтық озық индикаторды алуға мүмкіндік беретін салмақтар алынды. Қорытындыда  жиынтық индикаторға 3 сұрақ көрсеткіштері енгізіліп, жиынтық озық индикаторды есептеу формуласы келесінше көрінеді:   
CLI = 0.7*Demand + 0.2 *Prod -  0.1 *Inv, мұндағы
CLI – жиынтық озық индикатор;
Demand – дайын өнімге сұраныс (күтілетін);
Prod – табиғи түрдегі негізгі өнімнің шығарылуы (күтілетін); 

Inv – дайын өнім қоры (ағымдағы жағдай).

27. Жиынтық озық индикатордың анализ циклдері индикаторда физикалық көлемдегі сияқты үш цикл бар екенін көрсетеді. Сонымен, 2003 жылдан 2010 жылға дейін озық индикатор 4 шыңнан және 4 төмендеуден (2-сурет) тұратын 3 экономикалық белсенділік циклінен өтті. Өсу сатысы 2003 жылдан 2004 жылға дейінгі бірінші циклде 15 ай созылып, ал төмендеу сатысы 2004 жылдан 2006 жылға дейін 14 ай созылып, жалпы 29 ай созылатын цикл кұрады (1-кесте). Екінші циклдің ұзақтығы 19 ай, оның ішінде өсу 7 ай және төмендеу 12 ай. Жиынтық озық индикатордың 17 айлық соңғы циклі 7 айлық өсуден және 10 айлық төмендеуден тұрады.    

 1-кесте.
Жиынтық озық индикатордың бетбұрыс нүктелері
	Циклдер
	Бетбұрыс нүктелері
	Ұзақтығы (аймен)

	
	Шың
	Төмендеу
	Шың
	Саты
	Цикл

	1 Цикл
	өсу 
	
	Тамыз 2003 ж.
	Қараша 2004 ж.
	15 ай
	29 ай

	
	төмендеу
	Қараша 2004 ж.
	Қаңтар 2006 ж.
	
	14 ай
	

	2 Цикл
	өсу 
	
	Қаңтар 2006 ж.
	Шілде 2006 ж.
	7 ай
	19 ай

	
	төмендеу
	Шілде 2006 ж.
	Шілде 2007 ж.
	
	12 ай
	

	3 Цикл
	өсу 
	
	Шілде 2007 ж.
	Ақпан 2008 ж.
	7 ай
	17 ай

	
	төмендеу
	Ақпан 2008 ж.
	Желтоқсан 2008 ж.
	
	10 ай
	


28. Эталондық қатарға қатысты жиынтық озық индикатордың болжау сипаттамасының анализі ең көп озық 11 айда және ең аз 3 айда екенін көрсетеді. 2003 жылғы желтоқсандағы озық индикатордың бетбұрыс нүктесінің төмендеуі кезінде эталондық қатарда төмендеудің ең көп озуы 2004 жылғы қарашада болып жатыр. Озудың орташа мәні 5,1 ай болса, медианасы 4 ай (2-кесте).   
2-кесте.
Өнеркәсіптің физикалық көлем индексіне қатысты жиынтық озық индикатордың сипаттамасы 
	Бетбұрыс нүктелер
	Өнеркәсіптің физикалық көлем индексі
	Жиынтық озық индикатор

	
	Бетбұрыс нүктелер
	Бетбұрыс нүктелері
	Озу (аймен)

	Төмендеу
	Тамыз 2003 ж.
	Сәуір 2003 ж.
	4 ай

	Шың
	Қараша 2004 ж.
	Желтоқсан 2003 ж.
	11 ай

	Төмендеу
	Қаңтар 2006 ж.
	Тамыз 2005 ж.
	5 ай

	Шың
	Шілде 2006 ж.
	Сәуір 2006 ж.
	3 ай

	Төмендеу
	Шілде 2007 ж.
	Сәуір 2007 ж.
	3 ай

	Шың
	Ақпан 2008 ж.
	Қараша 2007 ж.
	3 ай

	Төмендеу
	Желтоқсан 2008 ж.
	Ақпан 2009 ж.
	-2 ай

	Шың
	Шілде 2010 ж.
	Мамыр 2010 ж.
	4 ай

	Бетбұрыс нүктелері-

нің саны
	8
	8 
	

	Орташа мәні
	
	
	5,1 ай

	Медиана 
	
	
	4 ай


29. 2-сурет эталондық қатар мен жиынтық озық индикатор арасындағы өзара қатынасты көрсетеді. Екі көрсеткіштің динамикасы эталондық индикатор ретінде өнеркәсіптің физикалық көлем индексі шығарылған тегістелген күйде келтірілген. Суретте көрсетілгендей, жиынтық озық индикатордың бетбұрыс нүктелері эталондық қатардағы бетбұрыс нүктелерінен озып келеді. Бұдан жиынтық озық индикатордың серпінін анықтай отырып, өнеркәсіптің физикалық көлем индексінің келешектегі өзгеріс бағыттарын бағалауға мүмкін екендігі белгілі.  
[image: image7.png]====LEI-Norm

IPI-Norm





       2-сурет. Жиынтық озық индикатор және өнеркәсіптің физикалық көлем индексі 
2003ж. сәуір төменгі нүкте





2003 ж. желтоқсан 


шың





2005 ж. тамыз төменгі нүкте





2006 ж. сәуір шың





2007 ж. сәуір төменгі нүкте





2007 ж. қараша шың





2009 ж. ақпан төменгі нүкте





2010 ж. мамыр шың





Жиынтық озық индикатор





Жиынтық озық индикатор





Эталондық индикатор

